
ՆԵՐԱԾՈՒԹՅՈՒՆ 

ՀՀ  Վայոց ձորի մարզը շրջապատված է բարձր լեռներով, ջրբաժան 

լեռնաշղթաներով, որոնք, յուրահատուկ բնական պատնեշներ հանդիսանալով 

նրա և հարևան տարածքների միջև, այն դարձնում են աշխարհագրական մի 

ամբողջություն: 

ՀՀ Վայոց ձորի մարզը զբաղեցնում է Հայաստանի Հանրապետության  7,8%-ը: 

Մարզի սահմանները վարչատարածքային տեսակետից համարյա համընկնւմ են 

պատմական Սյունիք նահանգի Վայց Ձոր գավառի սահմաններին: 

Նախախորհրդային շրջանում կոչվել է Դարալագյազի գավառ,իսկ խորհրդային 

շրջանում Եղեգնաձորի և Ազիզբեկովի շրջան: 

ՀՀ Վայոց ձորի մարզն ունի կենդանական և բուսական բազմազան աշխարհ: 

Տարածքի 5.7%-ը կամ 13240.1 հա կազմում են բնական անտառները: Արտակարգ 

խայտաբղետ է մարզի մակերևույթը: Հրաբխային ուժերը, երկրաշարժերը, Արփա 

գետ և դրա վտակների ջրերն առաջացրել են տարբեր ուղղություններով ձգվող 

բազմաթիվ լեռնաշղթաներ`  մեծ ու փոքր գագաթներով, խորհրդավոր ձորեր, 

լեռնանցքներ, սարահարթեր, գոգավորություններ, դաշտեր, մարգագետիններ և 

բնական բազմապիսի կերտվածքներ, որի ամենավառ օրինակն է Ջերմուկի 

հիասքանչ ջրվեժը (60 մ): 

ՀՀ Վայոց ձորի կլիման ընդհանուր առմամբ ցամաքային է`  ցուրտ կամ չափավոր 

ցուրտ ձմեռներով և  շոգ կամ տաք ամառներով: Օդի առավելագույն աստիճանը 

հարավային շրջաններում հասնում է  + 41օ C-ի, իսկ բացարձակ նվազագույնը`   -

35օC-ի: Տեղումները կազմում են տարեկան 300-ից  700  մմ: 

Տարածքը, սահմանները, աշխարհագրական դիրքը, պատմությունը 

 

Մարզկենտրոնը`  Եղեգնաձոր 

Քաղաքները`     Եղեգնաձոր, Ջերմուկ, Վայք 

Տարածքը`   2308 քառ. կմ 

Բնակչության  թիվ՝  01.01.2022-ի դրությամբ  ՀՀ  Վայոց ձորի մարզում հաշվառվել 

է  59236 մարդ 

 Համայնքների թիվը՝ 5․  Արենի, Եղեգիս, Եղեգնաձոր, Ջերմուկ, Վայք 

Բնակավայրերի ընդհանուր թիվը`  55, որոնցից մշտապես  հաշվառված 

բնակչությամբ՝ 45-ը 

Վայոց ձորը ահմանակից է Սյունիքի, Գեղարքունիքի, Արարատի մարզերինֈ 

 

 

 

 

 Ձոն Վայոց ձորին 

Վայոց աշխարհ,գեղատեսիլ Վայոց ձոր, 

Վանքերդ բազում, ժայռերդ վիմափոր, 

Ամրոցները անմատչելի, պարիսպները՝վիհերը խոր… 

Մատյաններում մագաղաթյա հիշատակված, 

Աղոթքներում սրբագործված, գովաբանված 

ՈՒ Մոմիկի գեղաքանդակ խաչքարերին վիմագրված… 

Աշխարհ Վայոց՝ փառաբանված դեռ հնում, 

Ծաղկիր հավերժ մայր Հայաստանի գրկում…. 

Վայոց ձորի մարզը գտնվում է Հայաստանի Հանրապետության հարավարևելյան 

վերջույթումֈ ՀՀ մարզերի շարքում  տարածքի մեծությամբ  գրավում է միջին տեղ, 

իսկ բնակչության թվով ամենափոքր մարզն էֈ Վայոց ձորի աշխարհագրական 

դիրքի համար բնորոշ է այն, որ երկու կողմից ունի արտաքին և ներքին 

սահմաններ : Մարզը զբաղեցնում է 2308 քառ.կմ մակերես, հյուսիսից 

սահմանակից է Գեղարքունիքի մարզին, հյուսիսարևելքից` ԼՂՀ -ին, 

հարավարևելքից` Սյունիքին, հարավից` Նախիջևանի Հանրապետությանը 

(Ադրբեջան), արևմուտքից` Արարատի մարզինֈ Վայոց ձորը բնակատեղի է եղել 

վաղնջական ժամանակներիցֈ Այս փաստի մասին վկայում են պեղումների 

ընթացքում հայտանաբերված նախամարդու իրերը, բրոնզեդարին վերաբեող 

դաշույնները,  ճարմանդները, ապարանջանները, մատանիները և այլ իրերֈ 

Ժայռերին հայտնաբերվել են բազում փորագրություններ, որսորդական 

տեսարաններով և զանազան կենդանիներովֈ Իսկ 2008 թվականին միջազգային 

հնագիտական արշավախմբի կողմից Վայոց ձորում կատարված նոր 

հայտնագործությունը ևս մեկ անգամ ապացուցեց, որ Վայոց ձորը եղելէ 

բնակատեղի ավելի քան  5000 տարվա վաղեմությամբֈ Արշավախմբի կողմից 

Թռչունների քարայրում պեղումների արդյունքում հայտանաբերվել է  5500 

տարվա հնության կաշվե կոշիկ` տրեխֈ Այն ամենահին կոշիկի նմուշն է, որ երբևէ 

գտնվել է ամբողջ աշխարհում և այժմ գտնվում է ՀՀ պատմության թանգարանումֈ 

Քարանաձավում հայտնաբերվել են նաև ճզմած խաղողի մնացորդներ և գինու 

կարասների մի ամբողջ շարք (գինու արտադրամաս)ֈ Հնարավոր է, որ դա ամբողջ 

աշխարհում գինու արտադրության ամենահին ցիկլն էֈ 

Հայաստանի պատմագրության մեջ Վայոց ձորն առաջին անգամ հիշատակվել է 

Մ.  Խորենացու կողմիցֈ Դեռևս մ. թ. ա. VIII դ. Վայոց ձորի ներկայիս տարածքն 

ընդգրկված է եղել Ուրարտական թագավորության կազմում, ապա Մեծ Հայքի 

թագավորության մեջ`կազմելով Սյունիք աշխարհի Վայոց ձոր գավառըֈ Եղել է 

բազմաթիվ իշխանությունների նստավայր, հատկապես ծաղկումէ ապրել 

Զաքարյան, Պռոշյան և Օրբելյան իշխանությունների տիրապետության օրոք (XII-

XIVդդ)ֈ XIII դ. Պատմության մեջՍտեփանոս Օրբելյանը հիշատակում է Վայոց 

ձորի  94  բնակավայրերի անունֈ Այդ դարերում են կառուցվել բազմաթիվ 

նշանավոր եկեղեցիներ, վանքեր, կամուրջներ, քարվանատներ, որոնք այսօր 

տուրիստական կարևոր օբյեկտներ են և Վայոց ձորի հարուստ պատմության լուռ 

լեզվավկաներն ենֈ Միջնադարում Վայոց ձորի տարածքով է անցել «Մետաքսի 

մեծ ճանապարհը», որով այսօր անցնում է Մարտունի- Եղեգնաձոր խճուղինֈ 

Վայոց ձորի պատմության վատագույն ժամանակաշրջանը XV-XVII դդ են, երբ 

թրքախոս ցեղերն ու իրանական զորքերը ավերել են շեն գյուղերը, տեղահանել 

բնակչությանըֈ Ռուսաստանին միանալուց հետո այն կազմում էր Երևանին 

նահանգի Շարուր–Ղարալագյազի գավառըֈ 1918-20թթ. Եղել է Հայաստանի 

Առաջին Հանրապետության կազմիմեջ, 1920-91թթ. ԽորհրդայինՀայաստանի 

,կազմիմեջֈԽորհրդայինիշխանությանվարչականբաժանմանժամանակ 1929-

1930թթ-ից մարզի ներկայիս տարածքը բաժանված էր Եղեգնաձորի և Ազիզբեկովի 

(այժմ՝ Վայք) շրջանների միջև, 1991թ. Մտել է Հայաստանի անկախ 

Հանրապետության կազմի մեջ` ենթարկվելով 1995թ. Վերջին վարչատարածքային 

բաժանմանը, որից հետո վերը նշված շրջանները միավորվեցին Վայոց ձորի 

մարզի մեջֈ Մարզն ունի կտրտված մակերևույթ` լայն, խորը ձորերի և բարձր 

լեռների երկիր էֈ Հարևան մարզերի հետ կապող ճանապարհներն անցնում են 

բարձրադիր, դժվարամատչելի և ոլորապտույտ լեռնանցքներովֈ Գեղարքունիքի 

մարզի հետ կապված է Սուլեմայի լեռնանցքով (2410մ), Արարատյան 

գոգավորության հետ` Զովաշենի (Թուխմանուկի) լեռնացքով, Սյունիքի հետ` 

Որոտանի լեռնանցքովֈ Մարզի կենտրոնով ձգվում է Երևան-Արտաշատ-

Եղեգնաձոր–Վայք-Մեղրի–Իրան միջպետական նշանակության մայրուղինֈ 

 

 

   ֆելզիտ 

Բնական պայմանները և ռեսուրսները 

Վայոց ձորն աչքի է ընկնում բնական պայմանների մեծ հակադրություններով: 

Մակերևույթների բարձրությունների տարբերությունը 2500մ է:Լեռնալանջերն 

ամենուրեք կտրտված են ձորերով ու կիրճերով, այդ իսկ պատճառով շատ 

տեղանուններ վերջանում են  /ձոր/ բառով՝ Աղավնաձոր, Ագարակաձոր, 

Եղեգնաձոր և այլն: Մարզի ռելիեֆի կարևոր միավորներից է Արփայի 

գոգավորությունը, որին հարավից եզրավորում է Վայքի լեռնաշղթան, իսկ մարզի 

հյուսիսային մասով ձգվում են Վարդենիսի լեռները, որի տակով անցնում է 

Արփա-Սևան ջրատար թունելը: Մարզի գլխավոր ջրային զարկերակը Արփա 

գետն է: Մարզի տարածքում հայտնաբերվել են պղնձի, տուֆի, մարմարի, 

կրաքարի, կավի, բազալտի, Ֆելզիտի,գրանիտի և հանքային ջրերի մեծ 

պաշարներ: 

 

Գրանիտ 

 

 

Վայոց ձորի մարզի բուսական աշխարհի տեսակային կազմը հարուստ էֈ Այստեղ 

հայտնի բուսատեսակներից 1500 տեսակը խոտաբույսեր են, որոնց մեջ 

գերակշռում են դեղաբույսերըֈ Մարզն աղքատ է անտառներով (տարածքի 1.6% 

կամ 3700 հա)ֈ Սակայն անտառի կազմի մեջ մտնող 150 ծառատեսակները 

մեծամասամբ արժեքավորեն` հազվագյուտ ու էնդեմիկ տեսակներ ենֈ Դրանց մեջ 

կան հատուկ պահպանվող տարածքներ` Հերհերի գիհու նոսարանտառային և 

Ջերմուկի անտառային արգելավայրերըֈ Բնական պայմանների 

բազմազանությամբ է պայմանավորած նաև հարուստ կենդանական աշխարհի 

գոյությունըֈ ՀՀ –ում գրանցված 460 տեսակ իկենդանիներից  225-ըհանդիպում են 

Վայոց ձորի մարզումֈ Դրանցից են բեզոարյան այծը, վայրի ոչխարը` (մուֆլոնը), 

վայրի խոզը, գորշ արջը, աղվեսը, գայլը, նապաստակը, թռչուններից` լորը, 



8 
 

քարակաքավը, անգղերը, արծիվները, ձկնատեսակներից` կարմրախայտը, 

բեղլուն, կողակըֈ Հաճախակի հանդիպում են նաե  թունավոր օձեր` հայկական 

իժ,  գյուրզաֈԻնչպես բույսերի, այնպես էլ կենդանիների շատ տեսակներ 

գրանցված են «Կարմիր գրքում»ֈ Կենդանիների պահպանման նպատակով 

ստեղծվել են արգելավայրերֈ Վայոց ձորի մարզում աճում են ծիրանի, բալի, 

տանձի, դեղձի, խնձորի, խաղողի, սալորի, սերկևիլի, փշատի, ընկույզի 

բազմաթիվ տեսակներ, բազմաթիվ հատապտուղներֈ Վայոց ձորը հարուստէ 

ճարտարապետական հուշարձաններով՝ հուշարձանների բացօթյա թանգարան է 

այն համարվում:  Հուշարձանների պետական ցուցակում ընդգրկված է   1373 

հուշարձան՝ 340 պահպանական միավորով, որոնցից  1202- ը Հայաստանի 

պետական սեփականություն համարվող մշակույթի անշարժ հուշարձաններ են: 

Հայտնի են Նորավանքը, Գնդեվանքը, Սմբատաբերդը, Էրթիջիի բերդը, 

Պռոշաբերդը, Սպիտակավորը , Զորաց Ս.Աստվածածին եկեղեցին, Սելիմի 

քարավանատունը և այլն: 

 

 

Սմբատաբերդ  ( 5-րդ դար)                       Պռոշաբերդ(13-րդ դար),   

Էրթիջի բերդ ՝ 12-14-րդ   դարեր                                                                                 

https://hy.wikipedia.org/wiki/%D5%8A%D5%A1%D5%BF%D5%AF%D5%A5%D6%80:%D5%8D%D5%B4%D5%A2%D5%A1%D5%BF%D5%A1%D5%A2%D5%A5%D6%80%D5%A4_05.jpg
https://hy.wikipedia.org/wiki/%D5%8A%D5%A1%D5%BF%D5%AF%D5%A5%D6%80:%D5%8A%D5%BC%D5%B8%D5%B7%D5%A1%D5%A2%D5%A5%D6%80%D5%A415.JPG
https://hy.wikipedia.org/wiki/%D5%8A%D5%A1%D5%BF%D5%AF%D5%A5%D6%80:Ertij_Fort1.jpg
https://hy.wikipedia.org/wiki/%D5%8A%D5%A1%D5%BF%D5%AF%D5%A5%D6%80:%D5%8D%D5%B4%D5%A2%D5%A1%D5%BF%D5%A1%D5%A2%D5%A5%D6%80%D5%A4_05.jpg
https://hy.wikipedia.org/wiki/%D5%8A%D5%A1%D5%BF%D5%AF%D5%A5%D6%80:%D5%8A%D5%BC%D5%B8%D5%B7%D5%A1%D5%A2%D5%A5%D6%80%D5%A415.JPG
https://hy.wikipedia.org/wiki/%D5%8A%D5%A1%D5%BF%D5%AF%D5%A5%D6%80:Ertij_Fort1.jpg
https://hy.wikipedia.org/wiki/%D5%8A%D5%A1%D5%BF%D5%AF%D5%A5%D6%80:%D5%8D%D5%B4%D5%A2%D5%A1%D5%BF%D5%A1%D5%A2%D5%A5%D6%80%D5%A4_05.jpg
https://hy.wikipedia.org/wiki/%D5%8A%D5%A1%D5%BF%D5%AF%D5%A5%D6%80:%D5%8A%D5%BC%D5%B8%D5%B7%D5%A1%D5%A2%D5%A5%D6%80%D5%A415.JPG
https://hy.wikipedia.org/wiki/%D5%8A%D5%A1%D5%BF%D5%AF%D5%A5%D6%80:Ertij_Fort1.jpg

  Թանահատի վանք(8-րդ դար) 

 

Նորավանք 

 

Սմբատաբերդ 

 

  

 

https://hy.wikipedia.org/wiki/%D5%8A%D5%A1%D5%BF%D5%AF%D5%A5%D6%80:Tanahat_monastery_(35702291160).jpg
https://hy.wikipedia.org/wiki/%D5%8A%D5%A1%D5%BF%D5%AF%D5%A5%D6%80:Tanahat_monastery_(35702291160).jpg
https://hy.wikipedia.org/wiki/%D5%8A%D5%A1%D5%BF%D5%AF%D5%A5%D6%80:Tanahat_monastery_(35702291160).jpg

Տնտեսությունը 

Վայոց ձորի մարզի տնտեսությունը ՀՀ տենտեսության թույլ օղակներից էֈ 

Առաջատար է գյուղատնտեսությունը, իսկ արդյունաբերությունը հիմնականում 

ներկայացված է գյուղմթերքների վերամշակմամբֈ Գյուղատնտեսության մեջ 

առաջատարէ անասնապահությունը հետևյալ ենթաճյուղերով` խոշոր 

եղջերավոր, բրդատու ոչխարաբուծություն, այծաբուծություն, մեղվապահություն, 

թռչնաբուծությունֈ Գյուղատնտեսական հողահանդակների մեծ մասն 

արոտավայրեր են: Մշակովի հողատարածքները քիչ են, կազմում են 

գյուղատնտեսական հողատարածքների 8%: Բուսաբուծության մեջ աչքի են 

ընկնում խաղողագործությունն ու պտղաբուծությունը ֈԱյստեղ աճում են ծիրանի, 

բալի, տանձի, դեղձի, խնձորի, փշատի, սերկևելի սալորի, կեռասի, խաղողի 

բազմաթիվ տեսակներ, ընկույզ և հատապտուղներֈ Արփայի հովտի ցածրադիր 

մասերում զբաղվում են բանջարաբոստանային կուլտուրաների մշակությամբ, 

իսկ մարզի նախալեռնային գոտին համարվում է ՀՀ խաղողագործության 4 

շրջաններից մեկը, որոնք հումք են հանդիսանում գինեգործության համարֈ 

Հայտնի է հատկապես «Արենի» տեսակի էնդեմիկ խաղողը, որից արտադրվում է 

«Արենի» գինինֈ Գինեգործությունն այստեղ ունի հազարամյա պատմությունֈ 

Վայոց ձորի մարզը արդյունաբերության զարգացման համար նախադրյալներ 

չունիֈ Արդյունաբերական համալիրը լրացնում են պանրագործությունը, 

հանքային ջրերի արտադրությունը, գինեգործությունը և շինանյութերի փոքրիկ 

արտադրությունը, որոնք գտնվում են Եղեգնաձոր և Վայք քաղաքներում: Կան 

նաև մի քանի փոքր ջրաէլեկտրակայաններֈ Սարքաշինության գործարանը 

գտնվում է Եղեգնաձորում 

: Օրբելյան քարավանատուն 

Բնակչություն 

 

Բնակչության թվաքանակով և խտությամբ Վայոց ձորի մարզը ՀՀ մարզերի 

շարքում զբաղեցնում է վերջին տեղըֈ 2009թ. հունվարի 1-ի տվյալներով Վայոց 

ձորի բնակչության թիվը կազմում է  55800 մարդ, որից 19500-ը քաղաքային 

բնակչություն է, իսկ 36500-ը` գյուղականֈ Մարզն ունի 44 համայնք, որից 3-ը` 

քաղաքային (Եղեգնաձոր, վայք, Ջերմուկ)ֈ Իսկ 2022 թվականի հունվարի 1-ի 

տվյալներով մարզում կա 47, 6 հազար բնակիչ, որից 16,3 հազարը՝  քաղաքային, 

իսկ  31,3 հազարը ՝ գյուղականֈ 

Վայոց ձորում գյուղական բնակավայրերի խոշոր կուտակումնր չկանֈ 

Քաղաքները ևս փոքր քաղաքներ ենֈ Ամենախոշորը մարզկենտրոն Եղեգնաձորն 

է, որի բնակչության թիվը  8200 մարդ է (2009թ.)ֈ Քաղաքը գտնվում է Երևան–

Ստեփանակերտ–Իրան միջպետական ճամապարհի վրաֈ Քաղաքի հարավով 

հոսում է Արփա գետը, հյուսիսում քաղաքին են ձուլվում Գլաձոր և Վերնաշեն 

գյուղերըֈ Քաղաքում աստիճանաբար ակտիվանում է մշակույթային կյանքը,  

զարգանում է կրթական ոլորտըֈ Վայք ու Ջերմուկ քաղաքները ունեն մինչև  6000 

բնակիչ  (2009թ.)ֈ Վերջինս առողջարանային քաղաք էֈ Այստեղ էլ կատարվում է 

«Ջերմուկ» հանքային ջրի շշալցումն ու առաքումըֈ Վայոց ձորի մարզի 

քաղաքային բնակչությունը կազմում է ընդհանուր բնակչության 28%, կանանց 

թվականակը գերազանցում է տղամարդկանց թվականակինֈ Վայոցձորցիները 

սիրում են նշել ազգային, ավանդական և հոգևոր տոները` Զատիկ, Տեառն 

ընդառաջ, Վարդավառֈ Վայոցձորցիների ամենասիրելի և յուրահատուկ տոնը 

Բերքի տոնն է, որը նշվում է ամեն տարի հոկտեմբերի երկորդ կիրակի օրը, 

մարզկենտրոն Եղեգնաձորումֈ Յուրաքանչյուր գյուղ տոնական շքերթի է դուրս 

գալիս իրեն բնորոշ բարիքներով, տեղական հատապտուղներով և բույսերով 

զարդարված մեքենաներովֈ Գյուղացիները նաև ցուցադրում են թատերական 

պատկերներ գյուղի կենցաղից և ազգային խոհանոցիցֈ Ամֆիթատրոնում 

տոնական համերգային ծրագիր է հնչում, իսկ հրապարակի շուրջը յուրաքանչյուր 

գյուղի ներկայացուցիչներ առանձին տաղավար–սեղանիկներով ներկայացնում 

են իրենց գյուղերի բերքն ու բարիքըֈ Ավանդական է դարձել նաև Գինուտոնը, որը 

նշվում է դարձյալ հոկտեմբերին՝  Արենի գյուղումֈ Վայոցձորցին ունի 

ավանդական  խոհանոց` ընդհանուր հայկական խոհանոցի դիմագծի վրաֈ 

Գյուղերում թխվում են ավանդական լավաշը, թոնրի գաթանֈ Հարգի են 

«բանջարները», որոնք բուժական նշանակության վայրի խոտաբույսեր ենֈ 

Սիրված ճաշատեսակներից են թթու բանջարը, կարշմը, քյալագյոշը, 

ղավուրմայով շորվան, նապաստակի քյուֆթան, կաքավի շորվան, տապակած 

լորը և ուլի խրովըֈ Վայոցձորցինեը շատ հյուրասեր և     աշխատասեր մարդիկ ենֈ 

 

 

Քաղաքները 

Եղեգնաձորը  Վայոց ձորի մարզկենտրոննէ: Այն տեղակայված է Հայաստանի 

հարավարևելյան մասում՝ Արփա գետի վտակ հանդիսացողՍրկղոնք գետի ափին: 

Քաղաքը գտնվում է  Երևանից 123 կմ հարավ, բարձրությունը ծովի մակարդակից 

1194 մ է: Կլիման մեղմ է, բնութագրվում է ձնառատ ձմեռներով և տաք 

ամառներով: Եղեգնաձորը Հայաստանի ամենահին բնակավայրերից  մեկնէ: 

Քաղաքն առաջին անգամ հիշատակվել է  5-րդ դարում: Եղեգնաձորի տարածքը 

համընկնում է Մեծ Հայքի Սյունիք նահանգի Վայոց ձոր գավառի արևմտյան 

հատվածինֈ Միջնադարում Մետաքսի ճանապարհն անցնում էր Վայոց ձորով:  

10-13-րդ դարերի ընթացքում քաղաքում կառուցվել են բազմաթիվ եկեղեցիներ, 

վանական համալիրներ,  կամուրջներ և քարվանատներ: 1747 թվականին, երբ 

Արևելյան Հայաստանը դեռևս գտնվում էր Իրանի տիրապետության տակ, 

քաղաքը Նախիջևանի Խանության մի մասն էր և հայտնի էր որպես Քեշիշքենդ: 

1935-ին այն վերանվանվել է Միկոյան ՝քաղաքական գործիչ և բոլշևիկյան 

առաջնորդ Անաստաս Միկոյանի պատվին: 1956-ինքաղաքը վերանվանվել էԵ 

ղեգնաձոր: Օգտակար հանրածոներով հայտնի է շինարարական քարերով 

 ֆելզիտ, գրանիտ  և ապակու հումքով: Քաղաքի զբոսաշրջային ոլորտում իր 

նշանակալի ներդրումն ունի Եղեգնաձորի երկրագիտական թանգարանը, որտեղ 

պարբերաբար անցկացվում են մշակութային միջոցառումներ, կրթական 

ծրագրերֈ Քաղաքն ունի 4 զբոսայգիֈ  Եղեգնաձորի մոտ են գտնվում Արփայի հին 

կամուրջներից մեկը՝  Ագարակաձորի կամուրջը (13-րդդար), 12-ից 16-րդ դարերի 

 խաչքարեր, 4-րդ դարի ամրոց, 17-րդ դարի եկեղեցի (վերակառուցված 19-րդ 

դար)ֈ 

https://armeniadiscovery.com/hy/region/vayots-dzor
https://armeniadiscovery.com/hy/city/yerevan
https://hy.wikipedia.org/wiki/%D4%B5%D5%B2%D5%A5%D5%A3%D5%B6%D5%A1%D5%B1%D5%B8%D6%80%D5%AB_%D5%A5%D6%80%D5%AF%D6%80%D5%A1%D5%A3%D5%AB%D5%BF%D5%A1%D5%AF%D5%A1%D5%B6_%D5%A9%D5%A1%D5%B6%D5%A3%D5%A1%D6%80%D5%A1%D5%B6
https://hy.wikipedia.org/wiki/%D4%B1%D5%A3%D5%A1%D6%80%D5%A1%D5%AF%D5%A1%D5%B1%D5%B8%D6%80_(%D5%AF%D5%A1%D5%B4%D5%B8%D6%82%D6%80%D5%BB)
https://hy.wikipedia.org/wiki/%D4%BD%D5%A1%D5%B9%D6%84%D5%A1%D6%80
https://hy.wikipedia.org/wiki/4-%D6%80%D5%A4_%D5%A4%D5%A1%D6%80
https://hy.wikipedia.org/wiki/17-%D6%80%D5%A4_%D5%A4%D5%A1%D6%80
https://hy.wikipedia.org/wiki/19-%D6%80%D5%A4_%D5%A4%D5%A1%D6%80
https://hy.wikipedia.org/wiki/19-%D6%80%D5%A4_%D5%A4%D5%A1%D6%80

ԵՂԵԳՆԱՁՈՐԻ ԵՐԿՐԱԳԻՏԱԿԱՆ ԹԱՆԳԱՐԱՆ   (Թանգարանի չորս սրահներում 

ներկայացված են մոտավորապես 12.000 նմուշներ): 

 

 

 

 

 

Մարզկենտրոն Եղեգնաձոր 

Վայք քաղաքը ձգվում է մոտ 1,5 կմ երկարությամբ Արփայի հովտովֈ Կլիման 

չորային է, հարավում և հյուսիսում պատած է լեռներով, շրջակայքում կան 

անտառներֈ Վայքի տարածքում, Արփա գետի արևմտյան մասում  գտնվում է 

Պասկևիչի կամուրջը (նրա կողմից վերանորոգված է 1827 թվականին), հյուսիս-

արևելքում՝ Երևան-Ջերմուկ ճանապարհի ձախ կողմում, գտնվում են հին 

բնակավայրի ավերակներֈ 

 

Բարձրունի գյուղը (մինչև 1935 Սուլթանբեկ)    Վայքի տարածաշրջանի գյուղերից 

է, մարզկենտրոնից 41 կմ հարավ-արևելք, Վայոց ձորի լեռների հարավահայաց 

լանջինֈ Գյուղը սահմանամերձ բնակավայր է, գտնվում է ծովի մակարդակից 

1950-2050 մ բարձրության վրաֈ Գյուղը հիմնադրվել է 19-րդ դարի սկզբներին, այն 

վերաբնակեցվելէ 1928 թվականին: Սակայն գյուղն ավելի հին է, քան ենթադրվում 

էֈ Այդ մասին վկայում են  «Հին գյուղ» կոչվող տարածքում հայտնաբերված, 7-րդ 

դարով թվագրված խաչքարերը:  

 

 

Բարձրունու լիճը 

 

 

 

 

 

https://hy.wikipedia.org/wiki/1935
https://hy.wikipedia.org/wiki/%D4%B3%D5%B5%D5%B8%D6%82%D5%B2
https://hy.wikipedia.org/wiki/%D4%BD%D5%A1%D5%B9%D6%84%D5%A1%D6%80

Բարձրունու խաչքարերը 

 

 

Ջերմուկ․  քաղաք Հայաստանի Վայոց ձորի մարզում, մարզկենտրոնից 50 կմ 

հյուսիս-արևելք, Արփա գետի ակունքի շրջանումֈ Հայաստանի երեք 

առողջարանային քաղաքներից մեկն էֈ Ջերմուկը գտնվում է ծովի մակերևույթից 

2080 մ բարձրության վրա գտնվող ոչ մեծ սարահարթում, որը երկու մասի է 

բաժանվում  Արփա  գետի գեղատեսիլ կիրճովֈ 

Ջերմուկի տեղում նախկինում եղել է հայկական Ջերմուկ գյուղը: Հետագայում այն 

օտարեկրացիների կողմից ավերվել է և նրա փոխարեն նոր գյուղ  են կառուցել, 

որը թարգմանաբար կոչել են Իստիսու:  Ջերմուկ է վերանվանվել 1924 թվականինֈ 

2016 թվականին «Վարչատարածքային բաժանման մասին» Հայաստանի 

Հանրապետության օրենքով Ջերմուկ քաղաքային համայնքին են միավորվել նաև 

Գնդեվազ,  Հերհեր և Կարմրաշեն գյուղերը: 

Քաղաքը շրջափակված է  2500-3000 մետր բարձրության հասնող 

լեռնաշղթաներով, իսկ հարավ-արևմուտքում Արփայի գեղատեսիլ կիրճն էֈ 

Արփայի մեջ թափվող վտակի գետաբերանի մոտ առաջացել է մի քանի տասնյակ 

մետր բարձրության հանքային ջրվեժ: Հայտնի է հատկապես Արփայի աջ և ձախ 

ափերին գտնվող՝թվով 36 բուժիչ տաք աղբյուրներով՝ջերմուկներով, որոնք ունեն 

հիդրոկարբոնատա-սուլֆատային բաղադրությունֈ Շրջակայքում կան նաև 

“Նարզան” տիպի ջուր, բուժիչ ցեխ, ապակու հումք (կվարցիտներ): Ջերմուկի 

շրջապատն անտառապատ էֈ Անտառի մի մասը տնկել են  1980-1990-ական 

թվականներին: 

 

 

https://hy.wikipedia.org/wiki/%D4%B1%D6%80%D6%83%D5%A1

Ջերմուկի ջրվեժը , շուրջ 70 մետր բարձրությունից Արփայի կիրճը գահավիժող 

բնության այս հրաշքը, որ թափված վարսեր է հիշեցնում, ժողովուրդն անվանել է 

«Ջրահարսի վարսեր» և հյուսել իր մյուս լեգենդըֈ 

Եզրակացություն 

 

Իմ հետազատական աշխատաքի թեման Վայոց ձորի մարզի ընդհանուր 

աշխարհագրական բնութագիրն էրֈ Ավարտելով աշխատանքս՝ կարող եմ 

կատարել հետևյալ եզրահանգումները՝ 

 ․ Վայոց ձորի մարզը բազմադարյա պատմություն ունի, բնակեցված է եղել 

դեռևս քարի դարիցֈ Դրա մասին են վկայում Նորավանքի շրջակայքում 

կատարված պեղումների շնորհիվ հայտնաբերված գտածոներըֈ Այստեղ են 

գտել աշխարհի ամենահին կոշիկը, որը 5000 տարվա հնություն ունի, 

այստեղ են հայտնաբերել նաև աշխարհի հնագույն գինու հնձանը, ինչը 

վկայում է մարզում գինեգործական բազմադարյա ավանդույթների մասինֈ 

Այս փաստը շատ կարևոր է զբոսաշրջության տեսանկյունից, քանի որ 

աշխարհում ոչ այդքան շատ երկրներ կան, որոնք կարող են պարծենալ 

հազարամյակների պատմությամբֈ 

 Վայոց ձորի մարզում է գտնվում նաև Հայաստանի կարևորագույն 

առողջարանային քաղաքը՝ Ջերմուկըֈ Շնորհիվ քաղաքին հարող լեռներից 

իջնող հանքային ջրի բնական աղբյուրների քաղաքում գործում են 

բազմաթիվ առողջարաններ, որոնք հրաշալի նախադրյալ են մարզի 

տնտեսության զարգացման հեռանկարում, որոնք այսօր էլ  հյուրընկալում 

են զբոսաշրջիկների աշխարհի բոլոր ծայրերիցֈ 

 Մարզումդարերից եկած  գինեգործությունը հանդիսանում տնտեսության 

կարևոր ճյուղերից, այսօր էլ է այն Հայաստանի գինեգործական օրրան 

համարվումֈ Վայոց ձորի բնությունը բարենպաստ է խաղողագործության 

համար, կոշտ կլիման և ջերմաստիճանի բարձր տատանումները այստեղի 

խաղողին և  գինիներին յուրահատուկ ներբերանգ են տալիսֈ Խաղողի մի 

քանի տեսակներ՝Ոսկեհատը և Արենին, հազարամյակներ շարունակ աճել 

են այս տարածքի բարձրադիր լեռներումֈ Առաջարկում եմ լինել այս 

գինեգործարաններում՝ Արենին, Գետնատունը, Հին Արենին, Հին Կամուրջը 

և համտեսել Վայոց ձորի քաղցրահամ գինու մեծ տեսականինֈ 

 Մարզի աշխարհագրական դիրքն ու ռելիեֆը հնարավորություն են 

ստեղծում նաև ակտիվ տուրիզմի զարգացման  համար, որին նպաստում 

են բարձրադիր լեռներն իրենց բերդերով, ամրոցներով, գեղատեսիլ 

բնությամբ, սառնորակ աղբյուրներն ու ջրվեժները, Արփայի գեղատեսիլ 

հովիտը, որտեղ կարող են  կատարել քայլարշավներ, լեռնագնացություն, 

ժայռամագլցում և հանգստի այլ ձևերֈ 

Պատմամշակութային վայրերի մեծամասնությունը 12-13-րդ դարի կառույցներ 

են՝վանական համալիրներ, եկեղեցիներ, ամրոցներ, որոնք կառուցվել են այս 

ժամանակահատվածում մարզում իշխող Օրբելյան իշխանների կողմիցֈ Վայոց 

ձորի մարզի տեսարժան վայրերի զարդը, իհարկե, Նորավանքի վանական 

համալիրն է, յուրօրինակ իր ճարտարապետությամբֈ 

Այս աշխատանքը կատարելիս ավելի լավ ծանոթացա մարզի պատմության և 

աշխարհագրության ընդհանուր բնութագրերին և ավելի պատկերավոր և 

կիրառական   գիտելիքներ  ձեռք  բերեցիֈ 

